
MAPHATTUWELO

Opattuxiwa w'olumwenku

1 Wopajeryani, Muluku opattunxe erimu
' ni elapo ya vathf. ^ Vano elapo yira ehi-

natthi omalelihiwa, khiyakhanle-vo etthu

ekumi: masi yarokhuneleya n'ipiphi; vano
ephumu ya Muluku yarophuramwela va ma-
sini.

^ Vano Muluku khwira:
- Okhumelele okokola!

Okokola khukhumelela.
^ Muluku ahona wira okokola iwo wari

worera, khuvalanyiha okokola n'ipiphi.

^ Vano Muluku ahivaha okokola iwo nsina

n'othana, khuvaha ipiphi nsina n'ohiyu.

Vano vahila ni vahixa: siso nahikhala ni-

hiku nopajerya.
® Muluku ahira-tho:

- Ekhale erimu eriyari ya masi, wira eva-
lanye masi awo vawaya-vawaya.

^ Siso vahiraneya: Muluku ahipattuxa eri-

mu, khuvalanyiha masi yari vathf n'ale yari

osulu. ^ Muluku ahivaha esulu eyo nsina na
erimu. Muluku ahona wira vorera.
Vano vahila ni vahixa: siso nahikhala ni-

hiku nanenli.
^ Muluku ahira-tho:

- Masi ari vathf va erimu ethukumane
nipuro nimosa, yoneve etthaya yolipa.

Siso vahiraneya. ^^ Nipuro nlo nowuma

Muluku ahivaha nsina na etthaya; vano ni-

puro nathukumanne masi ahivaha nsina na
ephareya. Muluku ahona wira vorera.

^^ Muluku ahlra-tho:

- Etthaya emeleke sorerela sa khula ena-

muna: makukhu ni malaxi anima ephyo ni

miri sinima mihokorokho sikhalanne inuku
saya.

Siso vahiraneya. ^^ Etthaya yahimela so-

rerela sa khula enamuna: makukhu ni mala-

xi anima iphyo sa muxovo aya ni miri sini-

ma mihokorokho sa muxovo aya, sikhalan-

ne inuku saya. Muluku ahona wira vorera.

^-^Vano vahila ni vahixa: siso nahikhala

nihiku naneraru.
^^ Muluku ahira-tho:
- Sikhale mithuko wirimu, wira sivala-

nyihe ohiyu ni othana, wira sisuweliheke

mahiku ni myeri n'iyakha, ^^seiyo-tho si-

khale mithuko sa wirimu sinimwalela elapo.

Siso vahiraneya. ^® Muluku ahipattuxa

mithuko mili sulupale: mmosa mulupalexa
wira omwaieleke othana, mukina mwamu-
khani wira omwaieleke ohiyu. Ahipattuxa-

tho itheneri .
^ ^ Muluku ahipweha mithuko

iyo wirimu, wira simwaleleke elapo, ^^ se-

ttiheke othana ni ohiyu, sivalanyihe okokola
nlpiphi. Muluku ahona wira vorera.

^ ^ Vano vahila ni vahixa: siso nahikhala

nihiku nanexexe.
20 Muluku ahira-tho:

- Mmasini satteke itthu sikumi, nave
musulu evaveke axipalame (axinuni).

Siso vahiraneya. ^^ Tthiri Muluku ahipa-

ttuxa inama sulupale sa mphareya n'itthu

sothene sikumi sa khula enamuna sinetta

mmasini; ahapattuxa-tho axipalame othene
anvava musulu; khula enama muxovo aya.

Muluku ahona wira vorera.
22 Muluku ahireriha inama iyo, kaka:
- Murelaneke, munjerereyeke: musareye-

ke mmasini a mphareya; axipalame etotho-

laneke mulaponi.
23 Vano vahila ni vahixa: siso nahikhala

nihiku nanethanu.
24 Muluku ahira-tho:

- Mulaponi sitotholaneke itthu sikumi sa

khula enamuna: inama sa vate n'iye sinipu-

rula n'inama sa mutakhwani, khula enama
muxovo aya.

Siso vahiraneya. 25 Muluku ahipattuxa

inama sowali sa mutakhwani n'inama sa

vate n'iye sothene sinipurula vathf, khula

enama muxovo aya. Muluku ahona wira vo-

rera.

26 Muluku ahira-tho:

- Nimupe mutthu onlattanahu, onlikana
ni hiyo. Akhale mwanene ihopa sa mphare-
ya n'ipalame sa musulu n'inama sa vate n'i-

nama sowali sa mutakhwani n'iye sothene
sinipurula vathi.

2' Muluku ompattuxale mutthu,
ailikanyihaka mmansawe:
Muluku ompattuxale mutthu,
ailattanihaka mwanene.
Owo, apattuxaka atthu,

apakale alopwana n'athiyana.
2^ Vano Muluku ahareriha, ahimeryaka

wira:

- Mwayareke an'inyu, munjerereyeke:
musareyeke mulaponi mothene. Mwettiheke
elapo yothene. Mukhaleke axinene ihopa sa

mphareya n'axipalame a musulu n'inama so-

thene sinetta vathi.
2^ Muluku ahihimya-tho wira:
- Kihovahani malaxi othene animela

iphyo, ari mulaponi mothene mwa vathf, ni

miri sothene sirina mihokorokho n'inuku
saya, wira sikhaleke yoly'anyu. -^^ Vano ina-

ma sothene sa mulaponi n'axinuni othene a

musulu n'itthu sothene sikumi sinetta vathf,

miyo kovaha munyepu wothene onimela va-
thf, wira okhaleke yoly'aya.

Siso vahiraneya. ^^ Vawehalyawe itthu

sothene sapattunxyawe, Muluku ahona wira
sothene sari sorera vanjene.

Vano vahila ni vahixa: siso nahikhala ni-

hiku nanethanu na mosa.

y Siso Muluku ahimaleliha erimu ni elapo
^ n'itthu sothene sinikhala memmo.

2 Nihiku nanethanu nenli, Muluku ahi-

maliha muteko wothene wavanryawe:
nihiku nanethanu nenli, ahihiya muteko

wavarawe.
3 Muluku ahireriha nihiku nla nanethanu

nenli, khwithanlelaka okhala nawawe, okha-

la wira nihiku nenlo ahihiya muteko wothe-
ne w'opattuxa wavanryawe.

4 Ala maphattuwelo a erimu ni elapo ya

vathf, okathi wapattuxiwaya.

Maphattuwelo a mutthu

Nihiku nenlo Apwiya Muluku napattun-

xaya erimu ni elapo, ^ miri sa mutakhwani
khisakunve okhala, nave iphyo sa mmatta
khisakunve omela, okhala wira Apwiya Mu-
luku nlelo khiyarupihenle epula elapo ya va-

thf, nnakhala khakhanle mutthu olima e-

tthaya. ® Vano nattuttu anikhuma mutthaya-
ni, ananiha etthaya ya mulaponi.

~' Apwiya Muluku yahihavula etthaya va-
khani ya vath/, yahimupa mutthu, khumwi-
selela mphulani n'iphumu sa ekumi: siso

mutthu khukhala mukumi.
^ Apwiya Muluku yahipaka ematta wEde-

ni, epantte enikhuma nsuwa: khumuhelaka
memmo mutthu amupalyaya. ^ Apwiya Mu-
luku yahimeliha mmatta memmo mid sa
khula enamuna, sarera wona, sasiva olya
mihokorokho saya; yahiphatteya-tho mwiri
wa ekumi mmatta eriyari ni mwiri onsuwe-
liha oreriwa wala otakhaliwa.

^°Mur6 wanikhuma mwEdeni, wavira
onanihaka ematt'eyo, memmo mwakawa-
nyeiyaya miratthi mixexe. ^^ Muratthi wo-
pajerya waihaniwa Pixoni, yowo orukuren-
rye elapo yothene y'o Havila, memmo mu- -r.

ri-mo ewero yorera, ^^ y^hakanyereya;
Etampi yopa|erya

mupa muthiyana, khumuroiheia mulopwa-
na. 2^ Vano mulopwana, vamdnalyawe mu-
thiyana, ahihimya wira:
— Tthiri ola nikhuva na makhuv'aka,

erutthu ya erutthu aka! Ola nsina nawe ti

muthiyana, okhala wira okumihiwe mwa
mulopwana. ^^ Tivo mulopwana onahiyawe
atithi awe n'ame awe, anakhala vamosa ni

mwar'awe: owanli aya enakhala ntoko mu-
tthu mmosaru pahi.

^^ Vano owanli aya, mulopwana ni

mwar'awe, yakhala pwitipwiti: nto khiyona-
sa ehaya.

OPAJERYA WA ETAMPI
NI WA OHAWA

memmo-tho mwaphwanyaneyaya ephwa-
mwasi yowunkhela. ni maluku owarya.
^3 Muratthi wanenli waihaniwa Gihoni,
yowo onrukurerya elapo yothene y'o Kuxi.
^ ^ Muratthi waneraru waihaniwa Tigri oni-
khowa onikhuma nsuwa, elapo ya wAsiria.
Muratthi wanexexe waihaniwa Eufrate.

" ^ Apwiya Muluku yahinvelela mutthu
mmatta mwa wEdeni, khumukhaliha mem-
mo wira alimeke, asukeke. ""^ Vano Apwiya
Muluku yahimulaka mutthu, emwirelaka:
- Munowerya olya mihokorokho sothene

siri mmatta-mu: ^ ^ muhilye pahi mihokoro-
kho sa mwiri onsuweliha oreriwa ni otakha-
liwa. Mwalya vale mihokorokho iya, tthiri

munimokhwa.
^^ Apwiya Muluku yahihimya wira:
- Khivamurerenle mutthu okhala mekha-

we. Kintthuna ompattuxerya mukhaliheryo
womphwanela.

"• ^ Vano Apwiya Muluku yahupa n'itthaya

inama sothene sa mutakhwani n'axinuni
othene a musulu, khurowana oholo wa
mutthu, wira esuwele masina owo akelawe
ovaha: siso saromolenlyawe mutthu khuFe-
tthu ekumi, nenlo pi nsina naya. ^o sjso
mutthu ahivaha nsina inama sothene sa vate
n'axipalame othene a musulu n'inama sothe-
ne sowali sa mutakhwani. Nto owo kha-
phwanyale mukhaliheryo wamphwanenle

.

2^ Vano Apwiya Muluku yahimuruhela
mulopwana ikhove sinjene: varupalyawe,
yahimukumiha eparari emosa, nipuro naya
yahipharihela-vo ethayi. ^2 Eparari yakuxa-
lyaya wa mulopwana, Apwiya Muluku yahi-

O Enowa yari mulavilavi ovikana inama
** sothene sa mutakhwani Apwiya Muluku
sipattuxalyaya. Enowa eyo yahimukoha mu-
thiyana wira:
- Ekekhai wira Muluku ohokhottiheryani

olya mihokorokho sa miri sothene sa mma-
tta.

>

^ Muthiyana ahakhula wira:
- Ninniwerya olya mihokorokho sa miri

sa mmatta, ^ nto muhokorokho wa mwiri
ori mmatta eriyari, Muluku ohimyale wira:

"Muhilye-ru yowo, nnakhala muhivare-ru
yowo. Mwalya-ru, munimokhwa".

^ Enowa yahimwakhula muthiyana wira:
- Nnari, khamunokhwa! ^ Muluku onni-

suwela wira nihiku ninkelanyu olya, maitho
anyu anotthukuwa, nyuwo munokhala nto-

ko Muluku, musuwelaka oreriwa n'utakhali-

wa.
® Muthiyana ahona wira mihokorokho sa

mwiri ule sanirerela: awehexexaka sanimu-
kumiha murima, saniphwanela otthukula
muru. T'arukunlyawe muhokorokho mmo-
sa, khulya: ahinvaha-tho iy'awe arinawe,
owo-tho khulyaka. ^ Okathi ene yowo
owanli yahitthukuwasa maitho, khwisonela-
ka wira khiyawanr'etthu: tivd yahitthavasa

matakhuru a murale, khwitthukelasaka
muyununi.

^ Vano yahiwa mukhitto w'Apwiya Mu-
luku yettakasa mmatta, makaripi variryale-

ne: mulopwana ni mwar'awe yahitthyawasa
va maithoni v'Apwiya Muluku, khwipithasa
eriyari ya miri sa mmatta. ^ Apwiya Muluku
yahimwihana mulopwana yiraka:

- Nyuwo muri vai?
^° Owo ahakhuJa wira:
- KiwaJe mukhitto anyu mmatta, kihova,

okhaJa wira nkiwanre etthu, kihipitha.
^ ^ Apwiya Muluku khwira:
- Muleiiwe nani wira khammwanre e-

tthu? Murimolya muhokorokho wa mwiri
ule wokhottihenryakani?

^^ Mulopwana ahakhula wira:

- Muthiyana okivahalyatiyu okhala mwa-
r'aka t'okivahale muhokorokho, miyo kiho-
lya.

^ 3 Vano Apwiya Muluku yahimukoha
muthiyana yiraka:
- Mwirenle-nf siso?

Muthiyana khwakhula wira:
- Enowa p'ikotonthe, miyo khulyaka.

Ehukhutnu n'uroromela

^ ^ Vano Apwiya Muluku yahihimerya
enowa wira:

- Okhala wira ohira siso, onotakhaliwa
wa inama sothene sa vate ni wa inama so-
thene sa mutakhwani; onimwipurulaka ni
erukulu awo, onimolyaka etthaya mahiku
othene ontthunawo okhala. ^ ^ Miyo kinowi-
naniha weyo ni muthiyana, kinimwlnaniha
nloko nawo ni nloko na muthiyana: osulu
awe onimonyakela muru, weyo ophavelaka
oluma nnawu.

^ ® Vano Apwiya Muluku ahimuhimerya-
tho muthiyana wira:
- Kinimunjererya ohawa w'orupala wa-

nyu: mwayaraka an'inyu, munohawaka van-
jene. Munimwettaka ni omutthuna vanjene
iy'anyu, vano owo onimolamulelakani.

^^ Numala, Apwiya Muluku yahimuhime-
rya mulopwana wira:
- Okhala wira momwiwelela mwar'inyu,

mulyaka muhokorokho wa mwiri ule wo-
khottihenryakani, kiraka: "Muhilyeke", e-

tthaya yotakhaliwa mulattu wa nyuwo. Mu-
nohawela yoly'anyu mahiku othene a okumi
anyu. ^^ Etthaya enimophuwelani miwa n'i-

khuwa: nyuwo munolyaka mihokorokho sa

mutakhwani. "i

^ Munophwanyaka yolya nu-
retthela wa witho wanyu mpakha nihiku
ninrowanyu otthikela mutthayani, okhala
wira mupiwe ni etthaya yeyo. Tthiri nyuwo
mwa etthaya, munotthikela-tho mutthayani
memmo.

2° Adamu ahinvaha mwar'awe nsina na
Hawa (enihimya wira Muthiyana mukumi).

okhala wira yowo t'ukhanle mai a atthu
othene

.

^^ Vano Apwiya Muluku yahimpakela
Adamu ni mwar'awe malaya a esapala,
khwawarihasaka. 22 Vavo Apwiya Muluku
yahihimya wira:

- Mmone mutthu olikanne ni hiyo, asu-
welaka oreriwa nutakhaliwa. Ni vano ahi-

ttukhule-tho ntata nawe, arukulaka muho-
korokho wa mwiri wa ekumi: sisa ahilye,

akhala mukumi vohimala-tho!
2^ Vano Apwiya Muluku yahimomola

mutthu mmatta mwa wEdeni, wira alimeke
etthaya yakumihiwawe .

^"^ Vamomonlyaya,
yahipweha mmatta mwa wEdeni maKerubi
mpantte onikhuma nsuwa, ni ophanka wa
moro walikana ni etari, wira elipeleleke

ephiro y'omwirini wa ekumi.

